
					এই পাতাটির মুদ্রণ সংশোধন করা প্রয়োজন। 
8Հ ক্লাইব চরিত।

নাই । এইরূপ ঘোরতর অভাবের সহিত সংগ্রাম করিয়া তাহার ফলতায় বিপন্ন, বিতাড়িত ইংরেজদিগের সহিত মিলিত হন। মাদ্রাজ হইতে সাহায্য আসিয়াছে দেখিয়৷ ফলতার বিপন্ন ইংরেজদিগের হৃদয় উৎসাহে পরিপূর্ণ হইয়া উঠিল। ফলতার জলবায়ুর প্রভাবে অধিকাংশ ইংরেজকে শয্যাশায়ী হইতে হইয়াছিল। সেনানী কিলপাটিক মাদ্রাজ হইতে ২২৬ জন সৈন্য লইয়৷ ফলতার ইংরেজদের সাহায্য করিতে পূৰ্ব্বেই আগমন করেন। তিনি গোলাগুলি ও কামানের স্বল্পতার জন্য মাঝে মাঝে লুট তরাজ করিয়া আহার্য্য দ্রব্য সংগ্ৰহ করিতেন মাত্র ;–কলিকাতা উদ্ধার করিতে সাহসী হন নাই । যে সময় ক্লাইব প্রভৃতি ফল্তায় আগমন করেন সে সময় কিলপাটি,কের ক্ষুদ্র সেনাদলের মধ্যে ৩০ জন মাত্র কার্য্যক্ষম ছিল। পাঠক ! ইহাতেই বুঝিতে পরিবেন যে আমাদের দেশের জল বায়ু ইংরেজদিগের প্রতি কিরূপ প্রতিকুল আচরণ করিয়াছিল । অপর পক্ষে এরূপ কথিত হয় যে, রাজদ্রোহী নবকৃষ্ণ প্রমুখ ব্যক্তিগণ গুপ্তভাবে ইংরেজেদিগকে আহার্য্য প্রদান করিয়া সাহায্য করে । ক্লাইবের সহযাত্রী সৈন্যগণের অবস্থাও বড় ভাল ছিল না। তিনি স্বয়ং রুগ্ন হইয়াছিলেন, অন্য গোরার প্রচুর পরিমাণে খাদ্য দ্রব্য ন পাওয়াতে স্বাভা নামক চৰ্ম্মরোগে আক্রান্ত হইয়াছিল ।
নৌসেনাপতি ওয়াটসন ও ক্লাইব তাহাদিগের জীণ-পাণ ও রুগ্ন সৈন্যগণ সহ ১৫ই ডিসেম্বর ফলতায় উপস্থিত হন । নিজেদের এবং ফলতার বিপন্ন ইংরেজদিগের দুর্দশা দেখিয়া ক্লাইব অবসন্ন না হইয়। বিশেষ দৃঢ়তার সহিত রাজ মাণিকচাদকে নিম্নলিখিত
মৰ্ম্মের পঞ্জখানি প্রেরণ করেন ঃ–

